
shrI sudarshana sahasranAma stotram

ಶ್ರೀಸುದರ್ಶನಸಹಸ್ರನಾಮಸ್ತೋತ್ರಮ್   

ಶ್ರೀ  ಗಣೇಶಾಯನಮಃ ॥
ಶ್ರೀಸುದರ್ಶನ  ಪರಬ್ರಹ್ಮಣೇ   ನಮಃ ॥
ಅಥ ಶ್ರೀಸುದರ್ಶನ  ಸಹಸ್ರನಾಮ ಸ್ತೋತ್ರಮ್   ॥
ಕೈಲಾಸಶಿಖರೇ ರಮ್ಯೇ ಮುಕ್ತಾಮಾಣಿಕ್ಯ  ಮಂಡಪೇ ।
ರಕ್ತಸಿಂಹಾಸನಾಸೀನಂ ಪ್ರಮಥೈಃ  ಪರಿವಾರಿತಮ್ ॥ ೧॥
ಬದ್ಧಾಂಜಲಿಪುಟಾ ಭೂತ್ವಾ ಪಪ್ರಚ್ಛ  ವಿನಯಾನ್ವಿತಾ  ।
ಭರ್ತಾರಂಸರ್ವಧರ್ಮಜ್ಞಂ ಪಾರ್ವತೀ ಪರಮೇಶ್ವರಮ್  ॥ ೨॥
ಪಾರ್ವತೀ –
ಯತ್ತ್ವಯೋಕ್ತಂ   ಜಗನ್ನಾಥ ಸುಭ್ರುಶಂ  ಕ್ಷೇಮಮಿಚ್ಛತಾಮ್   ।
ಸೌದರ್ಶನಂರುತೇಶಾಸ್ತ್ರಂ ನಾಸ್ತಿಚಾನ್ಯದಿತಿ   ಪ್ರಭೋ  ॥ ೩॥
ತತ್ರ ಕಾಚಿತ್ವಿವಕ್ಷಾಸ್ಥಿ  ತಮರ್ಥಂ ಪ್ರತಿ ಮೇಪ್ರಭೋ  ।
ಏವಮುಕ್ತಸ್ತ್ವಹಿರ್ಬುದ್ಧ್ನ್ಯಃ       ಪಾರ್ವತೀಂ ಪ್ರತ್ಯುವಾಚ  ತಾಮ್ ॥ ೪॥
ಅಹಿರ್ಬುದ್ಧ್ನ್ಯ   –
ಸಂಶಯೋಯದಿತೇತತ್ರ ತಂಬ್ರೂಹಿ  ತ್ವಂ  ವರಾನನೇ ।
ಇತ್ಯೇವಮುಕ್ತಾ  ಗಿರಿಜಾ ಗಿರಿಶೇನಮಹಾತ್ಮನಾ  ॥ ೫॥
ಪುನಃಪ್ರೋವಾಚ  ಸರ್ವಜ್ಞಂ ಜ್ಞಾನಮುದ್ರಾಧರಂ  ಪತಿಮ್ ॥
ಪಾರ್ವತ್ಯುವಾಚ  –

ಲೋಕೇಸೌದರ್ಶನಂಮಂತ್ರಂ ಯಂತ್ರಂತತ್ತತ್   ಪ್ರಯೋಗವತ್  ॥ ೬॥
ಸರ್ವಂ ವಿಜ್ಞಾತುಮಭ್ಯತ್ರ   ಯಥಾವತ್ ಸಮನುಷ್ಠಿತುಮ್  ।
ಅತಿವೇಲಮಶಕ್ತಾನಾಂ ತಂಮಾರ್ಗಂಭೃಶಮೀಛ್ತಾಮ್  ॥ ೭॥
ಕೋಮಾರ್ಗಃಕಾ ಕಥಿಸ್ತೇಷಾಮ್ ಕಾರ್ಯಸಿದ್ಧಿಃ  ಕಥಂಭವೇತ್ ।
ಏತನ್ಮೇ ಬ್ರೂಹಿ ಲೋಕೇಶ ತ್ವದನ್ಯಃ  ಕೋ ವದೇತಮುಮ್ ॥ ೮॥

1

ಈಶ್ವರ  ಉವಾಚ –

ಅಹಂತೇಕಥಯಿಶ್ಯಾಮಿ  ಸರ್ವ ಸಿದ್ಧಿಕರಂ ಶುಭಮ್ ।
ಅನಾಯಾಸೇನಯಜ್ಜಪ್ತ್ವಾ   ನರಸ್ಸಿದ್ಧಿಮವಾಪ್ನುಯಾತ್    ॥ ೯॥
ತಶ್ಚ ಸೌದರ್ಶನಂದಿವ್ಯಂ  ಗುಹ್ಯಂ ನಾಮಸಹಸ್ರಕಮ್  ।
ನಿಯಮಾತ್ಪಠತಾಂ ನೄಣಾಂಚಿಂತಿತಾರ್ಥ ಪ್ರದಾಯಕಮ್  ॥ ೧೦॥
ತಸ್ಯ ನಾಮಸಹಸ್ರಸ್ಯ  ಸೋಽಹಮೇವಋಷಿಃ ಸ್ಮೃತಃ  ।
ಛಂದೋನುಷ್ಟುಪ್ ದೇವತಾತುಪರಮಾತ್ಮಾ ಸುದರ್ಶನಃ ॥ ೧೧॥
ಶ್ರೀಂ  ಬೀಜಂಹ್ರೀಂ  ತು ಶಕ್ತಿಸ್ಸಾ  ಕ್ಲೀಂ  ಕೀಲಕಮುದಾಹೃತಮ್ ।
ಸಮಸ್ತಾಭೀಷ್ಟ  ಸಿಧ್ಯರ್ಥೇ  ವಿನಿಯೋಗಉದಾಹೃತಃ ॥ ೧೨॥
ಶಂಖಂಚಕ್ರಂ  ಚಚಾಪಾದಿಧ್ಯಾನಮಸ್ಯ  ಸಮೀರಿತಮ್ ॥

ಧ್ಯಾನಂ  –

ಶಂಖಂಚಕ್ರಂ  ಚಚಾಪಂಪರಶುಮಸಿಮಿಶುಂಶೂಲಪಾಶಾಂಕುಶಾಬ್ಜಮ್
ಬಿಭ್ರಾಣಂ ವಜ್ರಖೇಟೌ ಹಲಮುಸಲ ಗದಾಕುಂದಮತ್ಯುಗ್ರ  ದಂಷ್ಟ್ರಮ್  ।
ಜ್ವಾಲಾ ಕೇಶಂತ್ರಿನೇತ್ರಂ   ಜ್ವಲ  ದಲನನಿಭಂಹಾರಕೇಯೂರಭೂಷಮ್
ಧ್ಯಾಯೇತ್ ಷಟ್ಕೋಣ ಸಂಸ್ಥಂ  ಸಕಲ ರಿಪುಜನಪ್ರಾಣ ಸಂಹಾರಿಚಕ್ರಮ್  ॥

॥ ಹರಿಃ Oಮ್ ॥
ಶ್ರೀಚಕ್ರಃ   ಶ್ರೀಕರಃ  ಶ್ರೀಶಃ  ಶ್ರೀವಿಷ್ಣುಃ   ಶ್ರೀವಿಭಾವನಃ  ।
ಶ್ರೀಮದಾಂತ್ಯ  ಹರಃ ಶ್ರೀಮಾನ್ ಶ್ರೀವತ್ಸಕೃತ   ಲಕ್ಷಣಃ ॥ ೧॥
ಶ್ರೀನಿಧಿಃ  ಶ್ರೀವರಃ  ಸ್ರಗ್ವೀ   ಶ್ರೀಲಕ್ಷ್ಮೀ    ಕರಪೂಜಿತಃ ।
ಶ್ರೀರತಃ  ಶ್ರೀವಿಭುಃ  ಸಿಂಧುಕನ್ಯಾಪತಿಃ  ಅಧೋಕ್ಷಜಃ ॥ ೨॥
ಅಚ್ಯುತಶ್ಚಾಂಬುಜಗ್ರೀವಃ    ಸಹಸ್ರಾರಃ  ಸನಾತನಃ ।
ಸಮರ್ಚಿತೋವೇದಮೂರ್ತಿಃ ಸಮತೀತಸುರಾಗ್ರಜಃ  ॥ ೩॥
ಷಟ್ಕೋಣ ಮಧ್ಯಗೋ  ವೀರಃ ಸರ್ವಗೋಽಷ್ಟಭುಜಃ ಪ್ರಭುಃ  ।
ಚಂಡವೇಗೋಭೀಮರವಃ ಶಿಪಿವಿಷ್ಟಾರ್ಚಿತೋ  ಹರಿಃ ॥ ೪॥
ಶಾಶ್ವತಃ  ಸಕಲಃಶ್ಯಾಮಃ ಶ್ಯಾಮಲಃ ಶಕಟಾರ್ಥನಃ ।
ದೈತ್ಯಾರಿಃ  ಶಾರದಸ್ಕಂಧಃ  ಸಕಟಾಕ್ಷಃಶಿರೀಷಗಃ ॥ ೫॥
ಶರಪಾರಿರ್ಭಕ್ತವಶ್ಯಃ   ಶಶಾಂಕೋವಾಮನೋವ್ಯಯಃ  ।
ವರೂಥೀವಾರಿಜಃಕಂಜಲೋಚನೋ ವಸುಧಾದಿಪಃ ॥ ೬॥

ವರೇಣ್ಯೋ ವಾಹನೋಽನಂತಃಚಕ್ರಪಾಣಿರ್ಗದಾಗ್ರಜಃ   ।
ಗಭೀರೋಗೋಲಕಾಧೀಶೋ ಗದಾಪಣಿಸ್ಸುಲೋಚನಃ  ॥ ೭॥
ಸಹಸ್ರಾಕ್ಷಃ  ಚತುರ್ಬಾಹುಃಶಂಖಚಕ್ರ ಗದಾಧರಃ ।
ಭೀಷಣೋಭೀತಿದೋ ಭದ್ರೋ  ಭೀಮಾಭೀಷ್ಟ ಫಲಪ್ರದಃ  ॥ ೮॥
ಭೀಮಾರ್ಚಿತೋ ಭೀಮಸೇನೋಭಾನುವಂಶಪ್ರಕಾಶಕಃ  ।
ಪ್ರಹ್ಲಾದವರದಃ  ಬಾಲಲೋಚನೋಲೋಕಪೂಜಿತಃ ॥ ೯॥
ಉತ್ತರಾಮಾನದೋ ಮಾನೀಮಾನವಾಭೀಷ್ಟ ಸಿದ್ಧಿದಃ  ।
ಭಕ್ತಪಾಲಃ ಪಾಪಹಾರೀ ಬಲದೋ ದಹನಧ್ವಜಃ  ॥ ೧೦॥
ಕರೀಶಃ ಕನಕೋದಾತಾಕಾಮಪಾಲಪುರಾತನಃ ।
ಅಕ್ರೂರಃ ಕ್ರೂರಜನಕಃ ಕ್ರೂರದಂಷ್ಟ್ರಃ   ಕುಲಾದಿಪಃ ॥ ೧೧॥
ಕ್ರೂರಕರ್ಮಾ ಕ್ರೂರರೂಪಿ ಕ್ರೂರಹಾರೀ  ಕುಶೇಶಯಃ ।
ಮಂದರೋಮಾನಿನೀಕಾಂತೋಮಧುಹಾಮಾಧವಪ್ರಿಯಃ  ॥ ೧೨॥
ಸುಪ್ರತಪ್ತ  ಸ್ವರ್ಣರೂಪೀ ಬಾಣಾಸುರಭುಜಾಂತಕೃತ್ ।
ಧರಾಧರೋದಾನವಾರಿರ್ದನುಜೇಂದ್ರಾರಿ ಪೂಜಿತಃ ॥ ೧೩॥
ಭಾಗ್ಯಪ್ರದೋ  ಮಹಾಸತ್ತ್ವೋ   ವಿಶ್ವಾತ್ಮಾ  ವಿಗತಜ್ವರಃ  ।
ಸುರಾಚಾರ್ಯಾರ್ಚಿತೋ ವಶ್ಯೋ ವಾಸುದೇವೋ ವಸುಪ್ರದಃ  ॥ ೧೪॥
ಪ್ರಣತಾರ್ತಿಹರಃ  ಶ್ರೇಷ್ಟಃ   ಶರಣ್ಯಃ  ಪಾಪನಾಶನಃ ।
ಪಾವಕೋವಾರಣಾದ್ರೀಶೋ ವೈಕುಂಠೋ ವಿಗತಕಲ್ಮಷಃ  ॥ ೧೫॥
ವಜ್ರದಂಷ್ಟ್ರೋ   ವಜ್ರನಖೋ ವಾಯುರೂಪೀ ನಿರಾಶ್ರಯಃ  ।
ನಿರೀಹೋ ನಿಸ್ಪೃಹೋ  ನಿತ್ಯೋ  ನೀತಿಜ್ಞೋ  ನೀತಿಪಾವನಃ ॥ ೧೬॥
ನೀರೂಪೋನಾರದನುತೋ ನಕುಲಾಚಲವಾಸಕೃತ್ ।
ನಿತ್ಯಾನಂದೋ ಬೃಹದ್ಭಾನುಃ ಬೃಹದೀಶಃಪುರಾತನಃ ॥ ೧೭॥
ನಿಧಿನಾಮಧಿಪೋಽನಂದೋ ನರಕಾರ್ಣವತಾರಕಃ ।
ಅಗಾಧೋಽವಿರಲೋಮರ್ತ್ಯೋ ಜ್ವಾಲಾಕೇಶಃ  ಕಕಾರ್ಚ್ಚಿತಃ  ॥ ೧೮॥
ತರುಣಸ್ತನುಕೃತ್ ಭಕ್ತಃ  ಪರಮಃಚಿತ್ತಸಂಭವಃ  ।
ಚಿಂತ್ಯಸ್ಸತ್ವನಿಧಿಃ   ಸಾಗ್ರಸ್ಚಿದಾನಂದಃ  ಶಿವಪ್ರಿಯಃ  ॥ ೧೯॥
ಶಿನ್ಶುಮಾರಶ್ಶತಮಖಃ ಶಾತಕುಂಭ ನಿಭಪ್ರಭಃ  ।
ಭೋಕ್ತಾರುಣೇಶೋ  ಬಲವಾನ್ಬಾಲಗ್ರಹ  ನಿವಾರಕಃ ॥ ೨೦॥

ಸರ್ವಾರಿಷ್ಟ ಪ್ರಶಮನೋ ಮಹಾಭಯನಿವಾರಕಃ ।
ಬಂಧುಃಸುಬಂಧುಃಸುಪ್ರೀತಸ್ಸಂತುಷ್ಟಸ್ಸುರಸನ್ನುತಃ      ॥ ೨೧॥
ಬೀಜಕೇಶ್ಯೋ  ಬಕೋಭಾನುಃ ಅಮಿತಾರ್ಚಿರ್ಪಾಂಪತಿಃ ।
ಸುಯಜ್ಞೋ ಜ್ಯೋತಿಷಶ್ಶಾಂತೋ   ವಿರೂಪಾಕ್ಷಃಸುರೇಶ್ವರಃ  ॥ ೨೨॥
ವಹ್ನಿಪ್ರಾಕಾರ  ಸಂವೀತೋ ರಕ್ತಗರ್ಭಃ  ಪ್ರಭಾಕರಃ  ।
ಸುಶೀಲಃಸುಭಗಃ ಸ್ವಕ್ಷಃ ಸುಮುಖಃಸುಖದಃಸುಖೀ ॥ ೨೩॥
ಮಹಾಸುರಃಶಿರಚ್ಛೇತಾ ಪಾಕಶಾಸನವಂದಿತಃ ।
ಶತಮೂರ್ತಿ ಸಹಸ್ರಾರೋ  ಹಿರಣ್ಯ ಜ್ಯೋತಿರವ್ಯಯಃ   ॥ ೨೪॥
ಮಂಡಲೀಮಂಡಲಾಕಾರಃಚಂದ್ರಸೂರ್ಯಾಗ್ನಿ  ಲೋಚನಃ ।
ಪ್ರಭಂಜನಃ  ತೀಕ್ಷ್ಣಧಾರಃ ಪ್ರಶಾಂತಃ ಶಾರದಪ್ರಿಯಃ  ॥ ೨೫॥
ಭಕ್ತಪ್ರಿಯೋ   ಬಲಿಹರೋಲಾವಣ್ಯೋಲಕ್ಷಣಪ್ರಿಯಃ   ।
ವಿಮಲೋದುರ್ಲಭಸ್ಸೋಮ್ಯಸ್ಸುಲಭೋ    ಭೀಮವಿಕ್ರಮಃ  ॥ ೨೬॥
ಜಿತಮನ್ಯುಃ  ಜಿತಾರಾತಿಃಮಹಾಕ್ಷೋ  ಭೃಗುಪೂಜಿತಃ ।
ತತ್ತ್ವರೂಪಃ   ತತ್ತ್ವವೇದಿಃ   ಸರ್ವತತ್ವ ಪ್ರತಿಷ್ಠಿತಃ   ॥೨೭॥
ಭಾವಜ್ಞೋ ಬಂಧುಜನಕೋ ದೀನಬಂಧುಃಪುರಾಣವಿತ್ ।
ಶಸ್ತ್ರೇಶೋ  ನಿರ್ಮತೋನೇತಾನರೋನಾನಾಸುರಪ್ರಿಯಃ  ॥ ೨೮॥
ನಾಭಿಚಕ್ರೋ  ನತಾಮಿತ್ರೋ  ನಧೀಶ ಕರಪೂಜಿತಃ ।
ದಮನಃಕಾಲಿಕಃ ಕರ್ಮೀಕಾಂತಃಕಾಲಾರ್ಥನಃ ಕವಿಃ ॥ ೨೯॥
ವಸುಂಧರೋವಾಯುವೇಗೋವರಾಹೋವರುಣಾಲಯಃ ।
ಕಮನೀಯಕೃತಿಃಕಾಲಃ ಕಮಲಾಸನಸೇವಿತಃ ।
ಕೃಪಾಲುಃ ಕಪಿಲಃಕಾಮೀಕಾಮಿತಾರ್ಥ ಪ್ರದಾಯಕಃ  ॥ ೩೦॥
ಧರ್ಮಸೇತುರ್ಧರ್ಮಪಾಲೋಧರ್ಮೀ ಧರ್ಮಮಯಃಪರಃ ।
ಜ್ವಾಲಾಜಿಮ್ಹಃ   ಶಿಖಾಮೌಳೀಃ ಸುರಕಾರ್ಯಪ್ರವರ್ತಕಃ  ॥ ೩೧॥
ಕಲಾಧರಃಸುರಾರಿಘ್ನಃ ಕೋಪಹಾಕಾಲರೂಪದೃಕ್ ।
ದಾತಾಽಽನಂದಮಯೋದಿವ್ಯೋ  ಬ್ರಹ್ಮರೂಪೀ   ಪ್ರಕಾಶಕೃತ್  ॥ ೩೨ ।
ಸರ್ವಯಜ್ಞಮಯೋ ಯಜ್ಞೋ ಯಜ್ಞಭುಕ್ ಯಜ್ಞಭಾವನಃ  ।
ವಹ್ನಿಧ್ವಜೋ   ವಹ್ನಿಸಖೋ ವಂಜುಳದ್ರುಮ ಮೂಲಕಃ ॥ ೩೩॥

ದಕ್ಷಹಾದಾನಕಾರೀ ಚ ನರೋನಾರಾಯಣಪ್ರಿಯಃ  ।
ದೈತ್ಯದಂಡಧರೋ ದಾಂತಃಶುಭ್ರಾಂಗಃ ಶುಭದಾಯಕಃ ॥ ೩೪॥
ಲೋಹಿತಾಕ್ಷೋ ಮಹಾರೌದ್ರೌ ಮಾಯಾರೂಪಧರಃಖಗಃ ।
ಉನ್ನತೋ ಭಾನುಜಃಸಾಂಗೋಮಹಾಚಕ್ರಃ  ಪರಾಕ್ರಮೀ  ॥ ೩೫॥
ಅಗ್ನೀಶೋಽಗ್ನಿಮಯಃ  ದ್ವಗ್ನಿಲೋಚನೋಗ್ನಿ   ಸಮಪ್ರಭಃ  ।
ಅಗ್ನಿಮಾನಗ್ನಿರಸನೋ  ಯುದ್ಧಸೇವೀ  ರವಿಪ್ರಿಯಃ  ॥ ೩೬॥
ಆಶ್ರಿತ ಘೌಘವಿಧ್ವಂಸೀ  ನಿತ್ಯಾನಂದ ಪ್ರದಾಯಕಃ  ।
ಅಸುರಘ್ನೋ ಮಹಾಬಾಹೂರ್ಭೀಮಕರ್ಮಾಶುಭಪ್ರದಃ  ॥ ೩೭॥
ಶಶಾಂಕ ಪ್ರಣವಾಧಾರಃ ಸಮಸ್ಥಾಶೀ  ವಿಷಾಪಹಃ ।
ತರ್ಕೋ ವಿತರ್ಕೋ ವಿಮಲೋಬಿಲಕೋಬಾದರಾಯಣಃ ॥ ೩೮॥
ಬದಿರಗ್ನಸ್ಚಕ್ರವಾಳಃ   ಷಟ್ಕೋಣಾಂತರ್ಗತಸ್ಶಿಖೀಃ   ।
ದೃತಧನ್ವಾ ಶೋಡಷಾಕ್ಷೋ  ದೀರ್ಘಬಾಹೂರ್ದರೀಮುಖಃ ॥ ೩೯॥
ಪ್ರಸನ್ನೋ  ವಾಮಜನಕೋ ನಿಮ್ನೋ  ನೀತಿಕರಃಶುಚಿಃ ।
ನರಭೇದಿ ಸಿಂಹರೂಪೀಪುರಾಧೀಶಃಪುರಂದರಃ ॥ ೪೦॥
ರವಿಸ್ತುತೋ ಯೂತಪಾಲೋಯುತಪಾರಿಸ್ಸತಾಂಗತಿಃ  ।
ಹೃಷಿಕೇಶೋ ದ್ವಿತ್ರಮೂರ್ತಿಃ   ದ್ವಿರಷ್ಟಾಯುದಭೃತ್  ವರಃ ॥ ೪೧॥
ದಿವಾಕರೋ ನಿಶಾನಾಥೋದಿಲೀಪಾರ್ಚಿತ ವಿಗ್ರಹಃ  ।
ಧನ್ವಂತರಿಸ್ಶ್ಯಾಮಳಾರಿರ್ಭಕ್ತಶೋಕ     ವಿನಾಶಕಃ ॥ ೪೨॥
ರಿಪುಪ್ರಾಣ  ಹರೋಜೇತಾಶೂರಸ್ಚಾತುರ್ಯ ವಿಗ್ರಹಃ  ।
ವಿಧಾತಾಸಚ್ಚಿದಾನಂದಸ್ಸರ್ವದುಷ್ಟ   ನಿವಾರಕಃ ॥ ೪೩॥
ಉಲ್ಕೋ ಮಹೋಲ್ಕೋ  ರಕ್ತೋಲ್ಕಸ್ಸಹಸ್ರೋಲ್ಕಸ್ಶತಾರ್ಚಿಷಃ       ।
ಬುದ್ಧೋ ಬೌದ್ಧಹರೋ ಬೌದ್ಧ ಜನಮೋಹೋಬುಧಾಶ್ರಯಃ  ॥ ೪೪ ॥
ಪೂರ್ಣಬೋಧಃಪೂರ್ಣರೂಪಃಪೂರ್ಣಕಾಮೋಮಹಾದ್ಯುತಿಃ  ।
ಪೂರ್ಣಮಂತ್ರಃ ಪೂರ್ಣಗಾತ್ರಃ ಪೂರ್ಣಷಾಡ್ಗುಣ್ಯ  ವಿಗ್ರಹಃ  ॥ ೪೫॥
ಪೂರ್ಣನೇಮಿಃಪೂರ್ನನಾಭಿಃಪೂರ್ಣಾಶೀಪೂರ್ಣಮಾನಸಃ ।
ಪೂರ್ಣಸಾರಃಪೂರ್ಣಶಕ್ತಿಃ ರಂಗಸೇವಿ ರಣಪ್ರಿಯಃ  ॥ ೪೬॥
ಪೂರಿತಾಶೋಽರಿಷ್ಟದಾತಿ ಪೂರ್ಣಾರ್ಥಃಪೂರ್ಣಭೂಷಣಃ ।
ಪದ್ಮಗರ್ಭಃ ಪಾರಿಜಾತಃಪರಮಿತ್ರಸ್ಶರಾಕೃತಿಃ   ॥ ೪೭॥

ಭೂಬೃತ್ವಪುಃ  ಪುಣ್ಯಮೂರ್ತಿ ಭೂಭೃತಾಂಪತಿರಾಶುಕಃ ।
ಭಾಗ್ಯೋದಯೋ  ಭಕ್ತವಶ್ಯೋ   ಗಿರಿಜಾವಲ್ಲಭಪ್ರಿಯಃ   ॥ ೪೮॥
ಗವಿಷ್ಟೋ  ಗಜಮಾನೀಶೋ ಗಮನಾಗಮನಪ್ರಿಯಃ  ।
ಬ್ರಹ್ಮಚಾರಿ  ಬಂಧುಮಾನೀಸುಪ್ರತೀಕಸ್ಸುವಿಕ್ರಮಃ    ॥ ೪೯॥
ಶಂಕರಾಭೀಷ್ಟದೋ  ಭವ್ಯಃ  ಸಾಚಿವ್ಯಸ್ಸವ್ಯಲಕ್ಷಣಃ    ।
ಮಹಾಹಂಸಸ್ಸುಖಕರೋ ನಾಭಾಗ ತನಯಾರ್ಚಿತಃ ॥ ೫೦॥
ಕೋಟಿಸೂರ್ಯಪ್ರಭೋ  ದೀಪ್ತೋ  ವಿದ್ಯುತ್ಕೋಟಿ   ಸಮಪ್ರಭಃ  ।
ವಜ್ರಕಲ್ಪೋ   ವಜ್ರಸಖೋ  ವಜ್ರನಿರ್ಘಾತ  ನಿಸ್ವನಃ  ॥ ೫೧॥
ಗಿರೀಶೋಮಾನದೋಮಾನ್ಯೋ ನಾರಾಯಣಕರಾಲಯಃ ।
ಅನಿರುದ್ಧಃ  ಪರಾಮರ್ಷೀಉಪೇಂದ್ರಃ ಪೂರ್ಣವಿಗ್ರಹಃ  ॥ ೫೨॥
ಆಯುಧೇಶಸ್ಶತಾರಿಘ್ನಃ  ಶಮನಃ ಶತಸೈನಿಕಃ ।
ಸರ್ವಾಸುರ ವಧೋದ್ಯುಕ್ತಃ  ಸೂರ್ಯದುರ್ಮಾನಭೇದಕಃ ॥ ೫೩॥
ರಾಹುವಿಪ್ಲೋಷಕಾರೀ  ಚಕಾಶೀನಗರದಾಹಕಃ ।
ಪೀಯುಷಾಂಶುಪರಂಜ್ಯೋತಿಃ ಸಂಪೂರ್ಣ ಕ್ರತುಭುಕ್ ಪ್ರಭುಃ  ॥ ೫೪॥
ಮಾಂಧಾತೃವರದಸ್ಶುದ್ಧೋ  ಹರಸೇವ್ಯಸ್ಶಚೀಷ್ಟದಃ    ।
ಸಹಿಷ್ಣುರ್ಬಲಭುಕ್ ವೀರೋಲೋಕಭೃಲ್ಲೋಕನಾಯಕಃ  ॥೫೫॥
ದುರ್ವಾಸೋಮುನಿದರ್ಪಘ್ನೋ  ಜಯತೋವಿಜಯಪ್ರಿಯಃ  ।
ಪುರಾಧೀಶೋಽಸುರಾರಾತಿಃಗೋವಿಂದ ಕರಭೂಷಣಃ ॥ ೫೬॥
ರಥರೂಪೀ ರಥಾಧೀಶಃಕಾಲಚಕ್ರ ಕೃಪಾನಿಧಿಃ ।
ಚಕ್ರರೂಪಧರೋ  ವಿಷ್ಣುಃ ಸ್ಥೂಲಸೂಕ್ಷ್ಮಶ್ಶಿಖಿಪ್ರಭಃ     ॥ ೫೭॥
ಶರಣಾಗತಸಂತ್ರಾತಾ ವೇತಾಳಾರಿರ್ಮಹಾಬಲಃ ।
ಜ್ಞಾನದೋ ವಾಕ್ಪತಿರ್ಮಾನೀ ಮಹಾವೇಗೋಮಹಾಮಣಿಃ ॥ ೫೮॥
ವಿದ್ಯುತ್ ಕೇಶೋ ವಿಹಾರೇಶಃಪದ್ಮಯೋನಿಃ ಚತುರ್ಭುಜಃ ।
ಕಾಮಾತ್ಮಾ ಕಾಮದಃಕಾಮೀಕಾಲನೇಮಿಶಿರೋಹರಃ ॥ ೫೯॥
ಶುಭ್ರಸ್ಶುಚೀಸ್ಶುನಾಸೀರಃ  ಶುಕ್ರಮಿತ್ರಃ   ಶುಭಾನನಃ ।
ವೃಷಕಾಯೋವೃಷಾರಾತಿಃವೃಷಭೇಂದ್ರ ಸುಪೂಜಿತಃ ॥ ೬೦॥
ವಿಶ್ವಂಭರೋ  ವೀತಿಹೋತ್ರೋ  ವೀರ್ಯೋ ವಿಶ್ವಜನಪ್ರಿಯಃ   ।

ವಿಶ್ವಕೃತ್  ವಿಶ್ವಭೋ  ವಿಶ್ವಹರ್ತಾ ಸಾಹಸಕರ್ಮಕೃತ್ ॥ ೬೧॥
ಬಾಣಬಾಹೂಹರೋಜ್ಯೋತಿಃ  ಪರಾತ್ಮಾ ಶೋಕನಾಶನಃ ।
ವಿಮಲಾದಿಪತಿಃ ಪುಣ್ಯೋ ಜ್ಞಾತಾ  ಜ್ಞೇಯಃ ಪ್ರಕಾಶಕಃ  ॥ ೬೨॥
ಮ್ಲೇಚ್ಛ  ಪ್ರಹಾರೀ ದುಷ್ಟಘ್ನಃ  ಸೂರ್ಯಮಂಡಲಮಧ್ಯಗಃ  ।
ದಿಗಂಬರೋವೃಶಾದ್ರೀಶೋ  ವಿವಿಧಾಯುಧರೂಪಕಃ ॥ ೬೩॥
ಸತ್ವವಾನ್  ಸತ್ಯವಾಗೀಶಃ  ಸತ್ಯಧರ್ಮ  ಪರಾಯಣಃ ।
ರುದ್ರಪ್ರೀತಿಕರೋ  ರುದ್ರ ವರದೋರುಗ್ವಿಭೇದಕಃ  ॥ ೬೪॥
ನಾರಾಯಣೋನಕ್ರಭೇದೀ  ಗಜೇಂದ್ರ ಪರಿಮೋಕ್ಷಕಃ ।
ಧರ್ಮಪ್ರಿಯಃ ಷಡಾಧಾರೋವೇದಾತ್ಮಾ ಗುಣಸಾಗರಃ ॥ ೬೫॥
ಗದಾಮಿತ್ರಃ  ಪೃಥುಭುಜೋ ರಸಾತಲವಿಭೇದಕಃ ।
ತಮೋವೈರೀಮಹಾತೇಜಾಃಮಹಾರಾಜೋಮಹಾತಪಾಃ ॥ ೬೬॥
ಸಮಸ್ತಾರಿಹರಃ ಶಾಂತಕ್ರೂರೋ ಯೋಗೇಶ್ವರೇಶ್ವರಃ   ।
ಸ್ಥವಿರಸ್ಸ್ವರ್ಣ    ವರ್ಣಾಂಗಃ ಶತ್ರುಸೈನ್ಯ  ವಿನಾಶಕೃತ್ ॥ ೬೭॥
ಪ್ರಾಜ್ಞೋ   ವಿಶ್ವತನುತ್ರಾತಾ   ಶ‍ೃತಿಸ್ಮೃತಿಮಯಃ ಕೃತಿ ।
ವ್ಯಕ್ತಾವ್ಯಕ್ತ    ಸ್ವರೂಪಾಂಸಃ ಕಾಲಚಕ್ರಃ  ಕಲಾನಿಧಿಃ ॥ ೬೮॥
ಮಹಾಧ್ಯುತಿರಮೇಯಾತ್ಮಾ  ವಜ್ರನೇಮಿಃ  ಪ್ರಭಾನಿಧಿಃ  ।
ಮಹಾಸ್ಫುಲಿಂಗ ಧಾರಾರ್ಚಿಃಮಹಾಯುದ್ಧ ಕೃತಚ್ಯುತಃ  ॥ ೬೯॥
ಕೃತಜ್ಞಸ್ಸಹನೋ  ವಾಗ್ಮೀ ಜ್ವಾಲಾಮಾಲಾ ವಿಭೂಷಣಃ ।
ಚತುರ್ಮುಖನುತಃಶ್ರೀಮಾನ್ ಭ್ರಾಜಿಷ್ಣುರ್ಭಕ್ತವತ್ಸಲಃ     ॥ ೭೦॥
ಚಾತುರ್ಯಗಮನಶ್ಚಕ್ರೀ  ಚಾತುರ್ವರ್ಗ ಪ್ರದಾಯಕಃ  ।
ವಿಚಿತ್ರಮಾಲ್ಯಾಭರಣಃ   ತೀಕ್ಷ್ಣಧಾರಃ ಸುರಾರ್ಚಿತಃ ॥ ೭೧॥
ಯುಗಕೃತ್ಯುಗಪಾಲಶ್ಚ ಯುಗಸಂಧಿರ್ಯುಗಾಂತಕೃತ್ ।
ಸುತೀಕ್ಷ್ಣಾರಗಣೋ   ಗಮ್ಯೋ  ಬಲಿಧ್ವಂಸೀ  ತ್ರಿಲೋಕಪಃ  ॥ ೭೨॥
ತ್ರಿನೇತ್ರಸ್ತ್ರಿಜಗದ್ವಂಧ್ಯಃ      ತೃಣೀಕೃತಮಹಾಸುರಃ ।
ತ್ರಿಕಾಲಜ್ಞಸ್ತ್ರಿಲೋಕಜ್ಞಃ     ತ್ರಿನಾಭಿಃ  ತ್ರಿಜಗತ್ಪ್ರಿಯಃ   ॥ ೭೩॥
ಸರ್ವಯಂತ್ರಮಯೋ ಮಂತ್ರಸ್ಸರ್ವಶತ್ರು   ನಿಬರ್ಹಣಃ ।
ಸರ್ವಗಸ್ಸರ್ವವಿತ್ ಸೌಮ್ಯಸ್ಸರ್ವಲೋಕಹಿತಂಕರಃ   ॥೭೪॥

ಆದಿಮೂಲಃಸದ್ಗುಣಾಢ್ಯೋ   ವರೇಣ್ಯಸ್ತ್ರಿಗುಣಾತ್ಮಕಃ    ।
ಧ್ಯಾನಗಮ್ಯಃ   ಕಲ್ಮಷಘ್ನಃ   ಕಲಿಗರ್ವ ಪ್ರಭೇದಕಃ  ॥ ೭೫॥
ಕಮನೀಯ ತನುತ್ರಾಣಃ ಕುಂಡಲೀಮಂಡಿತಾನನಃ ।
ಸುಕುಂಠೀಕೃತಚಂಡೇಶಃಸುಸಂತ್ರಸ್ಥ  ಷಡಾನನಃ ॥ ೭೬॥
ವಿಷಾಧೀಕೃತ ವಿಘ್ನೇಶೋ  ವಿಗತಾನಂದನಂದಿಕಃ ।
ಮಥಿತ ಪ್ರಮಥವ್ಯೂಹಃ  ಪ್ರಣತ  ಪ್ರಮದಾಧಿಪಃ  ॥ ೭೭॥
ಪ್ರಾಣಭಿಕ್ಷಾ  ಪ್ರದೋಽನಂತೋ ಲೋಕಸಾಕ್ಷೀ  ಮಹಾಸ್ವನಃ  ।
ಮೇಧಾವೀಶಾಶ್ವಥೋಽಕ್ರೂರಃ  ಕ್ರೂರಕರ್ಮಾಽಪರಾಜಿತಃ  ॥ ೭೮॥
ಅರೀದೃಷ್ಟೋಽಪ್ರಮೇಯಾತ್ಮಾ   ಸುಂದರಶ್ಶತ್ರುತಾಪನಃ   ।
ಯೋಗಯೋಗೀಶ್ವರಾಧೀಶೋ  ಭಕ್ತಾಭೀಷ್ಟ  ಪ್ರಪೂರಕಃ  ॥ ೭೯॥
ಸರ್ವಕಾಮಪ್ರದೋಽಚಿಂತ್ಯಃ   ಶುಭಾಂಗಃಕುಲವರ್ಧನಃ ।
ನಿರ್ವಿಕಾರೋಽಂತರೂಪೋ ನರನಾರಾಯಣಪ್ರಿಯಃ  ॥ ೮೦॥
ಮಂತ್ರ ಯಂತ್ರ ಸ್ವರೂಪಾತ್ಮಾ  ಪರಮಂತ್ರ ಪ್ರಭೇದಕಃ  ।
ಭೂತವೇತಾಳವಿಧ್ವಂಸೀ ಚಂಡಕೂಷ್ಮಾಂಡ ಖಂಡನಃ ॥ ೮೧॥
ಯಕ್ಷರಕ್ಷೋಗಣ  ಧ್ವಂಸೀ  ಮಹಾಕೃತ್ಯಾ ಪ್ರದಾಹಕಃ  ।
ಸಕಲೀಕೃತಮಾರೀಚಃಭೈರವ ಗ್ರಹ ಭೇದಕಃ ॥ ೮೨॥
ಚೂರ್ಣಿಕೃತಮಹಾಭೂತಃಕಬಲೀಕೃತದುರ್ಗ್ರಹಃ  ।
ಸುದುರ್ಗ್ರಹೋ ಜಂಭಭೇದೀಸೂಚೀಮುಖನಿಷೂದನಃ ॥ ೮೩॥
ವೃಕೋದರಬಲೋದ್ಧರ್ತ್ತಾ   ಪುರಂದರ ಬಲಾನುಗಃ ।
ಅಪ್ರಮೇಯ ಬಲಃಸ್ವಾಮೀ  ಭಕ್ತಪ್ರೀತಿ   ವಿವರ್ಧನಃ ॥ ೮೪॥
ಮಹಾಭೂತೇಶ್ವರಶ್ಶೂರೋ  ನಿತ್ಯಸ್ಶಾರದವಿಗ್ರಹಃ    ।
ಧರ್ಮಾಧ್ಯಕ್ಷೋ   ವಿಧರ್ಮಘ್ನಃ  ಸುಧರ್ಮಸ್ಥಾಪಕಶ್ಶಿವಃ   ॥ ೮೫॥
ವಿಧೂಮಜ್ವಲನೋ ಭಾನುರ್ಭಾನುಮಾನ್ಭಾಸ್ವತಾಮ್ ಪತಿಃ ।
ಜಗನ್ಮೋಹನ ಪಾಟೀರಸ್ಸರ್ವೋಪದ್ರವ  ಶೋಧಕಃ ॥ ೮೬॥
ಕುಲಿಶಾಭರಣೋಜ್ವಾಲಾವೃತಸ್ಸೌಭಾಗ್ಯ   ವರ್ಧನಃ ।
ಗ್ರಹಪ್ರಧ್ವಂಸಕಃ   ಸ್ವಾತ್ಮರಕ್ಷಕೋ  ಧಾರಣಾತ್ಮಕಃ  ॥ ೮೭॥
ಸಂತಾಪನೋವಜ್ರಸಾರಸ್ಸುಮೇಧಾಽಮೃತ  ಸಾಗರಃ ।
ಸಂತಾನಪಂಜರೋಬಾಣತಾಟಂಕೋವಜ್ರಮಾಲಿಕಃ  ॥ ೮೮॥

ಮೇಖಾಲಗ್ನಿಶಿಖೋ  ವಜ್ರ ಪಂಜರಸ್ಸಸುರಾಂಕುಶಃ  ।
ಸರ್ವರೋಗ ಪ್ರಶಮನೋ ಗಾಂಧರ್ವ ವಿಶಿಖಾಕೃತಿಃ ॥ ೮೯॥
ಪ್ರಮೋಹ ಮಂಡಲೋಭೂತ ಗ್ರಹ  ಶ‍ೃಂಖಲ ಕರ್ಮಕೃತ್ ।
ಕಲಾವೃತೋಮಹಾಶಂಖುಧಾರಣಸ್ಶಲ್ಯ  ಚಂದ್ರಿಕಃ  ॥ ೯೦॥
ಛೇದನೋಧಾರಕಸ್ಶಲ್ಯ  ಕ್ಷೂತ್ರೋನ್ಮೂಲನ    ತತ್ಪರಃ  ।
ಬಂಧನಾವರಣಸ್ಶಲ್ಯ  ಕೃಂತನೋ ವಜ್ರಕೀಲಕಃ  ॥ ೯೧॥
ಪ್ರತೀಕಬಂಧನೋ ಜ್ವಾಲಾ ಮಂಡಲಸ್ಶಸ್ತ್ರಧಾರಣಃ   ।
ಇಂದ್ರಾಕ್ಷೀಮಾಲಿಕಃ  ಕೃತ್ಯಾ ದಂಡಸ್ಚಿತ್ತಪ್ರಭೇದಕಃ    ॥ ೯೨॥
ಗ್ರಹ ವಾಗುರಿಕಸ್ಸರ್ವ ಬಂಧನೋ ವಜ್ರಭೇದಕಃ  ।
ಲಘುಸಂತಾನಸಂಕಲ್ಪೋ  ಬದ್ಧಗ್ರಹ   ವಿಮೋಚನಃ ॥ ೯೩॥
ಮೌಲಿಕಾಂಚನಸಂಧಾತಾವಿಪಕ್ಷಮತಭೇದಕಃ ।
ದಿಗ್ಬಂಧನ  ಕರಸ್ಸೂಚೀ ಮುಖಾಗ್ನಿಸ್ಚಿತ್ತಪಾತಕಃ    ॥ ೯೪॥
ಚೋರಾಗ್ನಿ ಮಂಡಲಾಕಾರಃಪರಕಂಕಾಳಮರ್ದನಃ ।
ತಾಂತ್ರೀಕಸ್ಶತ್ರುವಂಶಘ್ನೋ    ನಾನಾನಿಗಳಮೋಚನಃ ॥ ೯೫॥
ಸಮಸ್ಥಲೋಕಸಾರಂಗಃಸುಮಹಾವಿಷದೂಷಣಃ ।
ಸುಮಹಾಮೇರುಕೋದಂಡಃಸರ್ವ ವಶ್ಯಕರೇಶ್ವರಃ   ॥ ೯೬॥
ನಿಖಿಲಾಕರ್ಷಣಪಟುಃ ಸರ್ವ ಸಮ್ಮೋಹ  ಕರ್ಮಕೃತ್ ।
ಸಂಸ್ಥಂಬನ  ಕರಃ ಸರ್ವಭೂತೋಚ್ಚಾಟನ  ತತ್ಪರಃ  ॥ ೯೭॥
ಅಹಿತಾಮಯಕಾರೀ ಚ ದ್ವಿಷನ್ಮಾರಣ  ಕಾರಕಃ ।
ಏಕಾಯನ ಗದಾಮಿತ್ರ ವಿದ್ವೇಷಣ  ಪರಾಯಣಃ ॥ ೯೮॥
ಸರ್ವಾರ್ಥ ಸಿದ್ಧಿದೋ ದಾತಾವಿಧಾತಾವಿಶ್ವಪಾಲಕಃ  ।
ವಿರೂಪಾಕ್ಷೋ ಮಹಾವಕ್ಷಾಃ  ವರಿಷ್ಟೋ ಮಾಧವಪ್ರಿಯಃ  ॥ ೯೯॥
ಅಮಿತ್ರಕರ್ಶನ ಶಾಂತಃಪ್ರಶಾಂತಃ ಪ್ರಣತಾರ್ತಿಹಾ  ।
ರಮಣೀಯೋ ರಣೋತ್ಸಾಹೋ  ರಕ್ತಾಕ್ಷೋ   ರಣಪಂಡಿತಃ ॥ ೧೦೦॥
ರಣಾಂತಕೃತ್ ರತಾಕಾರಃರತಾಂಗೋ ರವಿಪೂಜಿತಃ ।
ವೀರಹಾವಿವಿಧಾಕಾರಃವರುಣಾರಾಧಿತೋ ವಶೀಃ ।
ಸರ್ವ ಶತ್ರು ವಧಾಕಾಂಕ್ಷೀ  ಶಕ್ತಿಮಾನ್ ಭಕ್ತಮಾನದಃ  ॥ ೧೦೧॥

ಸರ್ವಲೋಕಧರಃಪುಣ್ಯಃ  ಪುರುಷಃಪುರುಷೋತ್ತಮಃ  ।
ಪುರಾಣಃಪುಂಡರೀಕಾಕ್ಷಃಪರಮರ್ಮಪ್ರಭೇದಕಃ  ॥ ೧೦೨॥
ವೀರಾಸನಗತೋ ವರ್ಮೀ ಸರ್ವಾಧಾರೋ ನಿರಂಕುಶಃ ।
ಜಗತ್ರಕ್ಷೋ   ಜಗನ್ಮೂರ್ತಿಃ  ಜಗದಾನಂದವರ್ಧನಃ ॥ ೧೦೩॥
ಶಾರದಃಶಕಟಾರಾತಿಃಶಂಕರಸ್ಶಕಟಾಕೃತಿಃ  ।
ವಿರಕ್ತೋ  ರಕ್ತವರ್ಣಾಢ್ಯೋ   ರಾಮಸಾಯಕರೂಪದೃತ್ ॥ ೧೦೪॥
ಮಹಾವರಾಹ್ದಂಷ್ಟ್ರಾತ್ಮಾ  ನೃಸಿಂಹ ನಗರಾತ್ಮಕಃ  ।
ಸಮದೃಙ್ಮೋಕ್ಷದೋ ವಂಧ್ಯೋ  ವಿಹಾರೀ ವೀತಕಲ್ಮಷಃ  ॥ ೧೦೫॥
ಗಂಭೀರೋ ಗರ್ಭಗೋಗೋಪ್ತಾ ಗಭಸ್ತಿರ್ಗುಹ್ಯಗೋಗುರುಃ   ।
ಶ್ರೀಧರಃ  ಶ್ರೀರತಸ್ಶ್ರಾಂತಃ   ಶತ್ರುಘ್ನಸ್ಶ   ‍ೃತಿಗೋಚರಃ ॥ ೧೦೬॥
ಪುರಾಣೋವಿತತೋ ವೀರಃ ಪವಿತ್ರಸ್ಚರಣಾಹ್ವಯಃ    ।
ಮಹಾಧೀರೋಮಹಾವೀರ್ಯೋಮಹಾಬಲಪರಾಕ್ರಮಃ  ॥ ೧೦೭॥
ಸುವಿಗ್ರಹೋ  ವಿಗ್ರಹಘ್ನಃ   ಸುಮಾನೀಮಾನದಾಯಕಃ ।
ಮಾಯೀಮಾಯಾಪಹೋಮಂತ್ರೀ ಮಾನ್ಯೋ ಮಾನವಿವರ್ಧನಃ ॥ ೧೦೮॥
ಶತ್ರುಸಂಹಾರಕಸ್ಶೂರಃ  ಶುಕ್ರಾರಿಶ್ಶಂಕರಾರ್ಚಿತಃ   ।
ಸರ್ವಾಧಾರಃಪರಂಜ್ಯೋತಿಃ ಪ್ರಾಣಃ ಪ್ರಾಣಭೃತಚ್ಯುತಃ   ॥ ೧೦೯॥
ಚಂದ್ರಧಾಮಾಽಪ್ರತಿದ್ವಂದಃ    ಪರಮಾತ್ಮಾ ಸುದುರ್ಗಮಃ ।
ವಿಶುದ್ಧಾತ್ಮಾ  ಮಹಾತೇಜಾಃಪುಣ್ಯಶ್ಲೋಕಃ  ಪುರಾಣವಿತ್ ॥ ೧೧೦॥
ಸಮಸ್ಥ ಜಗದಾಧಾರೋವಿಜೇತಾವಿಕ್ರಮಃ  ಕ್ರಮಃ  ।
ಆದಿದೇವೋಧ್ರುವೋ ದೃಶ್ಯಃ  ಸಾತ್ತ್ವಿಕಃ   ಪ್ರೀತಿವರ್ಧನಃ  ॥ ೧೧೧॥
ಸರ್ವಲೋಕಾಶ್ರಯಸ್ಸೇವ್ಯಃ    ಸರ್ವಾತ್ಮಾ ವಂಶವರ್ಧನಃ ।
ದುರಾಧರ್ಷಃ ಪ್ರಕಾಶಾತ್ಮಾ  ಸರ್ವದೃಕ್ ಸರ್ವವಿತ್ಸಮಃ  ॥ ೧೧೨॥
ಸದ್ಗತಿಸ್ಸತ್ವಸಂಪನ್ನಃ     ನಿತ್ಯಸಂಕಲ್ಪ  ಕಲ್ಪಕಃ  ।
ವರ್ಣೀವಾಚಸ್ಪತಿರ್ವಾಗ್ಮೀ   ಮಹಾಶಕ್ತಿಃ  ಕಲಾನಿಧಿಃ ॥ ೧೧೩॥
ಅಂತರಿಕ್ಷಗತಿಃ ಕಲ್ಯಃ  ಕಲಿಕಾಲುಷ್ಯ ಮೋಚನಃ ।
ಸತ್ಯಧರ್ಮಃ  ಪ್ರಸನ್ನಾತ್ಮಾ   ಪ್ರಕೃಷ್ಟೋ  ವ್ಯೋಮವಾಹನಃ  ॥ ೧೧೪॥
ಶಿತಧಾರಸ್ಶಿಖಿ ರೌದ್ರೋ  ಭದ್ರೋ  ರುದ್ರಸುಪೂಜಿತಃ  ।
ದರಿಮುಖಾಗ್ನಿಜಂಭಘ್ನೋ   ವೀರಹಾವಾಸವಪ್ರಿಯಃ  ॥ ೧೧೫॥

ದುಸ್ತರಸ್ಸುದುರಾರೋಹೋ  ದುರ್ಜ್ಞೇಯೋ ದುಷ್ಟನಿಗ್ರಹಃ   ।
ಭೂತಾವಾಸೋಭೂತಹಂತಾಭೂತೇಶೋಭೂತಭಾವನಃ ॥ ೧೧೬॥
ಭಾವಜ್ಞೋ  ಭವರೋಗಘ್ನೋ  ಮನೋವೇಗೀಮಹಾಭುಜಃ ।
ಸರ್ವದೇವಮಯಃಕಾಂತಃಸ್ಮೃತಿಮಾನ್ ಸರ್ವಪಾವನಃ ॥ ೧೧೭॥
ನೀತಿಮನ್ಸರ್ವಜಿತ್ಸೌಮ್ಯೋ ಮಹರ್ಷೀರಪರಾಜಿತಃ ।
ರುದ್ರಾಂಬರೀಷ  ವರದೋ ಜಿತಮಾಯಃಪುರಾತನಃ ॥ ೧೧೮॥
ಅಧ್ಯಾತ್ಮ  ನಿಲಯೋಭೋಕ್ತಾ ಸಂಪೂರ್ಣಸ್ಸರ್ವಕಾಮದಃ  ।
ಸತ್ಯೋಽಕ್ಷರೋ  ಗಭೀರಾತ್ಮಾ ವಿಶ್ವಭರ್ತಾ ಮರೀಚಿಮಾನ್ ॥ ೧೧೯॥
ನಿರಂಜನೋ ಜಿತಭ್ರಾಂಶುಃ  ಅಗ್ನಿಗರ್ಭೋಽಗ್ನಿ  ಗೋಚರಃ ।
ಸರ್ವಜಿತ್ಸಂಭವೋವಿಷ್ಣುಃ ಪೂಜ್ಯೋ ಮಂತ್ರವಿತಕ್ರಿಯಃ   ॥ ೧೨೦॥
ಶತಾವರ್ತ್ತಃ  ಕಲಾನಾಥಃಕಾಲಃಕಾಲಮಯೋಹರಿಃ ।
ಅರೂಪೋರೂಪಸಂಪನ್ನೋ  ವಿಶ್ವರೂಪೋ ವಿರೂಪಕೃತ್ ॥ ೧೨೧॥
ಸ್ವಾಮ್ಯಾತ್ಮಾ   ಸಮರಶ್ಲಾಘೀ  ಸುವ್ರತೋ  ವಿಜಯಾಂವಿತಃ ।
ಚಂಡ್ಘ್ನಸ್ಚಂಡಕಿರಣಃ   ಚತುರಸ್ಚಾರಣಪ್ರಿಯಃ   ॥ ೧೨೨॥
ಪುಣ್ಯಕೀರ್ತಿಃ  ಪರಾಮರ್ಷೀನೃಸಿಂಹೋನಾಭಿಮಧ್ಯಗಃ  ।
ಯಜ್ಞಾತ್ಮ  ಯಜ್ಞಸಂಕಲ್ಪೋ  ಯಜ್ಞಕೇತುರ್ಮಹೇಶ್ವರಃ   ॥ ೧೨೩॥
ಜಿತಾರಿರ್ಯಜ್ಞನಿಲಯಶ್ಶರಣ್ಯಶ್ಶಕಟಾಕೃತಿಃ     ।
ಉತ್ತ್ಮೋಽನುತ್ತ್ಮೋನಂಗಸ್ಸಾಂಗಸ್ಸರ್ವಾಂಗ      ಶೋಭನಃ ॥ ೧೨೪॥
ಕಾಲಾಗ್ನಿಃ  ಕಾಲನೇಮಿಘ್ನಃ  ಕಾಮಿಕಾರುಣ್ಯಸಾಗರಃ  ।
ರಮಾನಂದಕರೋರಾಮೋ ರಜನೀಶಾಂತರಸ್ಥಿತಃ  ॥ ೧೨೫॥
ಸಂವರ್ಧನ ಸಮರಾಂವೇಷೀ ದ್ವಿಷತ್ಪ್ರಾಣ   ಪರಿಗ್ರಹಃ  ।
ಮಹಾಭಿಮಾನೀಸಂಧಾತಾಸರ್ವಾಧೀಶೋಮಹಾಗುರುಃ ॥ ೧೨೬
ಸಿದ್ಧಃ  ಸರ್ವಜಗದ್ಯೋನಿಃ  ಸಿದ್ಧಾರ್ಥಸ್ಸರ್ವಸಿದ್ಧಿದಃ    ।
ಚತುರ್ವೇದಮಯಶ್ಶಾಸ್ಥಾ  ಸರ್ವಶಾಸ್ತ್ರ  ವಿಶಾರದಃ ॥ ೧೨೭ ॥
ತಿರಸ್ಕೃತಾರ್ಕ ತೇಜಸ್ಕೋ ಭಾಸ್ಕರಾರಾಧಿತಶ್ಶುಭಃ  ।
ವ್ಯಾಪೀ  ವಿಶ್ವಂಭರೋ  ವ್ಯಗ್ರಃ   ಸ್ವಯಂಜ್ಯೋತಿರನಂತಕೃತ್   ॥ ೧೨೮॥
ಜಯಶೀಲೋ ಜಯಾಕಾಂಕ್ಷೀ  ಜಾತವೇದೋ ಜಯಪ್ರದಃ  ।

ಕವಿಃ ಕಲ್ಯಾಣದಃ ಕಾಮ್ಯೋ ಮೋಕ್ಷದೋಮೋಹನಾಕೃತಿಃ ॥ ೧೨೯॥
ಕುಂಕುಮಾರುಣಸರ್ವಾಂಗ ಕಮಲಾಕ್ಷಃಕವೀಶ್ವರಃ  ।
ಸುವಿಕ್ರಮೋ  ನಿಷ್ಕಳಂಕೋ  ವಿಶ್ವಕ್ಸೇನೋ   ವಿಹಾರಕೃತ್ ॥ ೧೩೦॥
ಕದಂಬಾಸುರವಿಧ್ವಂಸೀ  ಕೇತನಗ್ರಹ ದಾಹಕಃ ।
ಜುಗುಪ್ಸಾಗ್ನಸ್ತೀಕ್ಷ್ಣಧಾರೋ    ವೈಕುಂಠಭುಜವಾಸಕೃತ್ ॥ ೧೩೧॥
ಸಾರಜ್ಞಃ  ಕರುಣಾಮೂರ್ತಿಃವೈಷ್ಣವೋ  ವಿಷ್ಣುಭಕ್ತಿದಃ   ।
ಸುಕ್ರುತಜ್ಞೋ   ಮಹೋದಾರೋದುಷ್ಕೃತಘ್ನಸ್ಸುವಿಗ್ರಹಃ     ॥ ೧೩೨॥
ಸರ್ವಾಭೀಷ್ಟ ಪ್ರದೋಽಂತೋ  ನಿತ್ಯಾನಂದೋ ಗುಣಾಕರಃ ।
ಚಕ್ರೀ  ಕುಂದಧರಃಖಡ್ಗೀ  ಪರಶ್ವತ  ಧರೋಽಗ್ನಿಭೃತ್  ॥ ೧೩೩॥
ದೃತಾಂಕುಶೋದಂಡಧರಃ ಶಕ್ತಿಹಸ್ಥಸ್ಸುಶಂಖಭ್ರುತ್     ।
ಧನ್ವೀ  ದೃತಮಹಾಪಾಶೋಹಲಿಮುಸಲಭೂಷಣಃ ॥ ೧೩೪॥
ಗದಾಯುಧಧರೋ ವಜ್ರೀ  ಮಹಾಶೂಲಲಸತ್ಭುಜಃ  ।
ಸಮಸ್ತಾಯುಧ ಸಂಪೂರ್ಣಸ್ಸುದರ್ಶನ ಮಹಾಪ್ರಭುಃ  ॥ ೧೩೫॥

॥ ಫಲಶ‍ೃತಿಃ ॥
ಇತಿಸೌದರ್ಶನಂದಿವ್ಯಂ  ಗುಹ್ಯಂ ನಾಮಸಹಸ್ರಕಮ್  ।
ಸರ್ವಸಿದ್ಧಿಕರಂ  ಸರ್ವಯಂತ್ರ ಮಂತ್ರಾತ್ಮಕಂ   ಪರಮ್ ॥ ೧೩೬॥
ಏತನ್ನಾಮ  ಸಹಸ್ರಂ  ತು ನಿತ್ಯಂ ಯಃಪಠೇತ್ಸುಧೀಃ ।
ಶ‍ೃಣೋತಿವಾಶ್ರಾವಯತಿ  ತಸ್ಯ ಸಿದ್ಧಿಃ  ಕರಸ್ತಿತಾ  ॥ ೧೩೭॥
ದೈತ್ಯಾನಾಂ ದೇವಶತ್ರೂಣಾಂ ದುರ್ಜಯಾನಾಂಮಹೌಜಸಾಮ್ ।
ವಿನಾಶಾರ್ಥಮಿದಂದೇವಿಹರೋರಾಸಾಧಿತಂಮಯಾ ॥ ೧೩೮॥
ಶತ್ರುಸಂಹಾರಕಮಿದಂ ಸರ್ವದಾಜಯವರ್ಧನಮ್ ।
ಜಲಶೈಲಮಹಾರಣ್ಯ ದುರ್ಗಮೇಷುಮಹಾಪತಿ ॥ ೧೩೯॥
ಭಯಂಕರೇಷುಶಾಪತ್ಸು ಸಂಪ್ರಾಪ್ತೇಷು  ಮಹತ್ಸುಚ  ।
ಯಸ್ಸಕೃತ್  ಪಠನಂಕುರ್ಯಾತ್ ತಸ್ಯ ನೈವ ಭವೇತ್ಭಯಮ್ ॥ ೧೪೦॥
ಬ್ರಹ್ಮಘ್ನಶ್ಚ    ಪಶುಘ್ನಶ್ಚ  ಮಾತಾಪಿತೄವಿನಿಂದಕಃ ।
ದೇವಾನಾಂದೂಷಕಶ್ಚಾಪಿ  ಗುರುತಲ್ಪಗತೋಽಪಿ ವಾ ॥ ೧೪೧॥
ಜಪ್ತ್ವಾ  ಸಕೃತಿದಂಸ್ತೋತ್ರಂ  ಮುಚ್ಯತೇ  ಸರ್ವಕಿಲ್ಬಿಷೈಃ  ।

ತಿಷ್ಠನ್  ಗಚ್ಛನ್  ಸ್ವಪನ್ ಭುಂಜನ್ಜಾಗ್ರನ್ನಪಿ   ಹಸನ್ನಪಿ  ॥ ೧೪೨॥
ಸುದರ್ಶನನೃಸಿಂಹೇತಿಯೋವದೇತ್ತು ಸಕೃನ್ನರಃ  ।
ಸವೈನಲಿಪ್ಯತೇ  ಪಾಪೈಃಭುಕ್ತಿಂ ಮುಕ್ತಿಂ  ಚ ವಿಂದತಿ ॥ ೧೪೩॥
ಆದಯೋವ್ಯಾದಯಸ್ಸರ್ವೇ  ರೋಗಾರೋಗಾದಿದೇವತಾಃ ।
ಶೀಘ್ರಂ  ನಶ್ಯಂತಿ  ತೇ ಸರ್ವೇ ಪಠನಾತ್ತಸ್ಯ  ವೈನೃಣಾಮ್ ॥ ೧೪೪॥
ಬಹೂನಾತ್ರ ಕಿಮುಕ್ತೇನ  ಜಪ್ತ್ವೇದಂ  ಮಂತ್ರ ಪುಷ್ಕಲಮ್  ।
ಯತ್ರ ಮರ್ತ್ಯಶ್ಚರೇತ್   ತತ್ರ ರಕ್ಷತಿ ಶ್ರೀಸುದರ್ಶನಃ  ॥ ೧೪೫॥
ಇತಿ ಶ್ರೀ  ವಿಹಗೇಶ್ವರ  ಉತ್ತರಖಂಡೇ ಉಮಾಮಹೇಶ್ವರಸಂವಾದೇ
ಮಂತ್ರವಿಧಾನೇ ಶ್ರೀ  ಸುದರ್ಶನ ಸಹಸ್ರನಾಮ ಸ್ತೋತ್ರಂ  ನಾಮ
ಷೋಡಶ ಪ್ರಕಾಶಃ  ॥

